
SALAWAT AAP KO QAREEB LE AATA HAI

As-Salamn Alaykun wa Rahmatul lahi wa Barakatub.

Asdhu Bil lahi Minash-shaytani r-rajim. Bismil lahi r-Rahmani r-Rahim.

Wa s-Salatu wa s-Salamn ‘ald Rasnlina Mulammadin Sayyidi I-Awwalina wa -Akbirin.
Madad ya RasulAllah, Madad ya Sadati Ashabi Rasilil lah, Madad ya Mashayikhina,
Dastir Mawlana Sheikh Abdullah al-Fa’iz ad-Daghistani, Sheikh Muhammad Nazim
al-Hagqgani. Madad. Tarigatuna as-Sultbah wa I-Khayru fi I-Jam ‘iyyah.

Bismi Llahi r-Rahmani r-Rahim:
VAR s 26 (o ) 6] el st @J\L;su}\;aii\f&)@’ A &)

(Quran 33:56). ‘Inna Ilaha wa mala‘tkatahu yusallina ’ala n-nabiyyi ya‘ ayyuha
alladhina a‘manu sallu ’alayhi wa sallimu taslima, ‘Beshak Allah aur Us ke farishte Rasool
par durood bhejte hain: Aey imaan walon! Tum bhi aap par durood bhejo, aur salam
bhejo pute adab ke saath’’

Allahumma salli ‘ala Sayyidina Muhammadin wa ‘ala “ali Sayyidina Muhammad. Allah
‘Azza wa-Jalla yeh hukm sab Musalmano ko de raha hai: Apne Rasool salla Llahu ‘alayhi
wa-sallam par durood bhejo. Kyun ke Allah ‘Azza wa-Jalla aur tamaam farishte humaray
Rasool salla Llahu ‘alayhi wa-sallam ki tareef karte hai, aap lsif par durood-o-salam
bhejte hain.

Humare durood-o-salam bhejne se humare Rasool salld Llahu ‘alayhi wa-sallam ko
koi fayda nahin hota. Yeh humare apne liye faydemand hai. Iska fayda humare liye hai.
3 Jitna zyada aap durood-o-salam padhte hain, utna hi zyada Allah & aap ke liye nekiyan
- likhta hai, aapke darajat mazeed buland hote hain aur aap mazeed (Allah % ke) qareeb
hojate hain. Jab aap yeh nahi karte, to aap bejaan aur khushk hojate hain. Jab koi apne
aap pe bharosa karta hai aur takabbur mein kehta hai, “Woh kaun hai? Main bhi wohi
hoon to woh shaytan ki puri tarah se pairwi kar raha hota hai. Humare Paak Rasool
Azl ki tareef karna logon ke liye, aur khaas taur par Musalmanon ke liye, sab se azeem

fayda hai. Woh Musalman jo Rasool :lsif ke muqgaddas chehre ki wajah se Islam qubool
karte hain, Allah % ne unpar apni rehmatain ataa ki hain.

Lehaza, Rasool it par durood-o-salam bhejna sab se azeem ibadaton mein se hai.
Humare Rasool dlsif ki izzat karna Allah ‘Azza wa-Jalla ki izzat hai. Aapilsif se
muhabbat karna Allah ‘Azza wa-Jalla se muhabbat karna hai. Har cheez mein jitna aap
humare Rasool-e-Paak A5 ki izzat aur ta'zeem karte hain, utna hi Allah3 aap par
rehmatain nazil karta hai, aur Woh aap ko mazeed izzat ataa karta hai.

Jab aap durood-o-salam bhejte hain, humare Rasool Alsif farmate hain, “Main bhi
tumhe jawab mein zarur bhejunga.” Humare Rasool At khushkhabri dete hain ke jab
aap durood-o-salam bhejte hain, Rasool s use qubool farmatein hain aur jawab bhi
dete hain. Yeh kitni khoobsurat baat hail Aksar log kehte hain, “Main humare Rasool
salli Llahu ‘alayhi wa-sallam ko khwab mein dekhna chahta hoon.” Lekin jab koi
durood-o-salam bhejta hai, usay fauran Rasool Aot ki janib se jawab milta hai. Aap
gareeb hojate hain. “Main Rasool Alsif ko khwab mein dekhuga. Main sota hu. Main
neend se bedaar hota hu. Main saalo se intezaar kar raha hu.” Agar Allah & ne naseed
me likha hai yeh zarur hoga. Lekin durood -o-salam to hamesha hi fauran hurnare
Rasool alsf ko bhej diya jata hai. Rasool Al ko aap ki khabar di jati hain. Rasool 25
aapko aap ka jawab bhi dete hai.

Allah%. humari aap sk se muhabbat mein izafa ataa karein, InshaAllah, iss
mubarak Jummah ke sadqe. Allah%. humein sahi raaste (haqq) se juda na kare. Allah 3.
humein apne nafs ki pairwi karne wala na banaye, InshaAllah.

Wa min Allahi t-Tawfiq. Al-Fatiha.

Quran Khatm, Yasin Sharif, Ayat, Surah, Tasbihat, Tahlilat, Salawat, aur Dala’il
al-Khayrat ke khatam padhe gaye hain. Yeh tamaam Surah, mubarak Ayat aur Khatm
duniya bhar se humare hawale kiye gaye hain. Hum yeh sab se pehle hamare Rasool sk,
Ahlu 1-Bayt aur sahaba, tamaam Anbiya, Awliya, Asfiya aur Paighambaron ki roohon ko
hadiya karte hain. Hamare Mashayikh ki roohon ko bhi, khaas taur par hamare Shaykh,
Maulana Shaykh Nazim, Hala Sultan, Hajjah Anne Sultan ki roohon ko. Tamaam guzar
chuke buzurgon ki roohon ko. Jo log yeh padh kar arz karte hain, Allah unke sab maqasid

poore kare. Duniya ki khushi aur aakhirat ki khushi ke liye. Allah & tamaam guzar chuke
bhaiyon par apna reham farmaye, khaas taur par Hiseyin Efendi par. Allah & unka
maqam buland kare. Allah & unke ghar walon ko sabr de. Hum sab ke liye khushi ho
duniya aur aakhirat mein.

Li-Llahi Ta’ala, Al-Fatiha.

Mawlana Sheikh Muhammad Adil ar-Rabbani
18 July 2025/ 23 Muharram 1447
Fajr Prayer — Akbaba Dergah, Istanbul

